შესყიდვის ობიექტი

აივ ინფექცია/შიდსის საკვანძო პოპულაციებისთვის აივ-ზე თვითტესტირების მომსახურების და აივ-პრევენციული პაკეტების ხელმისაწვდომობის უზრუნველყოფა COVID-19 პანდემიის პირობებში.
სავარაუდო ვადები: 2021 წლის  სექტემბრიდან 2022 წლის 31 დეკემბრის ჩათვლით

ტექნიკურო დავალება
შესავალი
2019 წლის 31 დეკემბრიდან ახალი კორონავირუსით (SARS-CoV-2) გამოწვეული დაავადება (COVID-19) სწრაფად გავრცელდა მთელს მსოფლიოში, მათ შორის საქართველოშიც. 
აივ ინფექცია/შიდსის საკვანძო პოპულაციების წარმომადგენლები (ნიმ-ები, სმ ქალები, მსმ და ტრანსგენდერი პირები), აივ ინფექცია/შიდსით დაავადებული პირები მოსახლეობის განსაკუთრებით მოწყვლად და მარგინალიზირებულ ჯგუფებს წარმოადგენენ, რომელთათვის COVID-19  ეპიდემიის მართვის პროცესში პერიოდულად ამოქმედებული გადაადგილების შეზღუდვები განსაკუთრებულ პრობლემად იქცა. ამასთან, აივ-პრევენციული მომსახურების მიმწოდებელი დაწესებულებებიც პერიოდულად იხურება კოვიდის ინფექციის შემთხვევის გამო მომსახურე პერსონალის წევრებს შორის. 
ეპიდემიის პირობებში  შემცირდა აივ პრევენციული სერვისების სათემო ორგანიზაციების ცენტრების ბაზაზე მიმღები საკვანძო პოპულაციების წარმომადგენლების რიცხვი. 
აღნიშნულის პრევენციის მიზნით საჭირო გახდა თემის წინაშე არსებული ახალი გამოწვევების ფონზე დამატებითი ან/და მოდიფიცირებული მომსახურებების შეთავაზება, სერვისების მიწოდების ახალი მოდელების დანერგვა, რომლებიც ხელს შეუწყობს აივ პრევენციის, აივ ინფექცია/შიდის მკურნალობის სერვისებზე ხელმისაწვდომობის გაუმჯობესებას.
ამ მიზნით, აივ ინფექციის/შიდსის, ტუბერკულოზისა და მალარიის წინააღმდეგ ბრძოლის გლობალური ფონდის (The Global Fund to Fight AIDS, Tuberculosis and Malaria) მიერ დაფინანსებული „საქართველოში აივ/შიდსის პრევენციის, მკურნალობისა და მოვლის ღონისძიებების გაძლიერება და მდგრადობის უზრუნველყოფა“ პროგრამის ფარგლებში პილოტურად შეიქმნა და ფუნქციონირებს აივ-ზე თვით-ტესტირებისა და აივ-პრევენციული პაკეტის მიღების შესაძლებლობა ლგბტ პირებისთვის დისტანციურად, ცენტრში მისვლის გარეშე. აივ თვითტესტისა და აივ პრევენციის საშუალებების დისტრიბუციისთვის გამოყენეულია ორი განსხვავებული მოდელი:
[bookmark: _GoBack]ა) კურიერული მიტანის სერვისი
ბ) თანასწორ მუშაკის/სოციალური მუშაკის მიერ ტესტის ბენეფიციარისთვის მიტანის სერვისი
ამ ბაზრის კვლევის მიზანს წარმოადგენს თვით-ტესტირებისა და პრევენციული პაკეტის მიწოდების შესაძლებლობების შენარჩუნება და შემდგომი გაფართოვება და სერვისის მიწოდების უზრუნველყოფა აივ ინფექცია/შიდსის საკვანძო პოპულაციების წარმომადგენლებისთვის (ნიმ-ები, კსმ ქალები, მსმ და ტრანსგენდერი პირები), და ასევე, პრევენციული პაკეტის მიწოდება აივ ინფექცია/შიდსით დაავადებული პირებისთვის დისტანციური/უკონტაქტო მომსახურების  გამოყენებით. 
სამუშაოს აღწერილობა
პროექტის ფარგლებში  უზრუნველყოფილი უნდა იყოს თვითტესტირებისა და პრევენციული პაკეტის დისტანციური მიწოდების მომსახურების გაფართოვება ყველა რისკ-ჯგუფზე (ამჟამად მსგავსი მომსახურება ხელმისაწვდომია მსმ პოპულაციისთვის), რაც მოიცავს: 
1 თვით-ტესტირების ან/და პრევეციული პაკეტის ადგილზე მიტანის მომსახურების გაფართოვება და ფუნქციონირება:
1.1 პალატფორმის გაფართოვების მიზნით, ახალი გეოგრაფიული არეალების იდენტიფიცირება და პირველადი სამუშაობის განხორცილება.
1.2 მიტანის სერვისების ანაზღაურება - გასათვალისწინებელია საორიენტაციოდ 2000  პაკეტის (თვით-ტესტის და/ან პრევენციული პაკეტის) მიტანა ხელშეკრულების მოქმედების პერიოდში თბილისში, ბათუმში, ზუგდიდში, ქუთაისში, თელავში, ფოთში, სენაკში, რუსთავში, მარნეულში, გორსა და ხაშურში. პაკეტის შემადგენელი ტესტების, კონოდომების და ლუბრიკანტების მიწოდებას უზურნველყოფს შემსყიდველი.

2 თემის წევრების ინფორმირება/განათლება შესაბამის საზოგადოებრივი ჯანმრთელობის თემების (თვითტესტირების) შესახებ, რაც მოიცავს:
2.1 ცალკეულ მაღალი რისკის ჯგუფზე ორიენტირებული საინფორმაციო მასალის მომზადებას, შეთანხმებას და ბეჭდვას (საჭიროების შემთხვევაში):
a. ბეჭდური საინფორმაციო მასალა:
i. თვით-ტესტირების შესახებ საინფორმაციო (ფლაიერი ან სტიკერი): 4000 ცალი
ii. პრომო მასალა (შესაფუთი ყუთი/მასალა, არაუმეტეს 4 სახეობისა, საკვანძო პოპულაციისთვის სათემო სერვისების მიმწოდებელი ორგანიზაციების სპეციფიკის გათვალისწინებით): სულ 2200 ცალი 
b. ელექტრონული საინფორმაციო მასალა და მათი განთავასება:
i. ვიდეო რგოლი თვითტესტირების შესახებ
ii. ელექტრონული ბანერები სულ მცირე 4 ტიპის 
3 აივ ინფექცია/შიდსის საკვანძო პოპულაციების წარმომადგენლებისთვის თვით-ტესტირებისა და პრევენციული პაკეტის დისტანციური მიწოდების ელექტრონული ონლაინ პლატფორმის გაფართოება: 
3.1 ამჟამად არსებული მიზნობრივი პლატფორმის ბაზის (www.selftest.ge), ოპერაციული პრინციპებისა და მიდგომების გათვალისწინებით და მასთან ინტეგრაციით, აივ ინფექცია/შიდსის სხვადასხვა სარისკო ჯგუფის საჭიროებებზე მორგებული თვითტესტირების ერთიანი ელექტრონული პლატფორმის მხარდაჭერა, გაფართოება/გაუმჯობესება  (მომსახურების მთელი პერიოდის განმავლობაში, საორიენტაციოდ 15 თვით)
3.1.1 პლატფორმას უნდა გააჩნდეს რეგისტრირებული მომხმარებლებისთვის ცალკეულ რისკ ჯგუფზე (ნიმ-ები, მსმ და ტრანსგენდერი პირები, კსმ ქალები) ორიენტირებული აივ თვით-ტესტებისა და პრევენციული პაკეტების დისტანციური შეკვეთის და ინფორმაციის მიწოდების შესაძლებლობა; იმ თემების და თემატური ჯგუფების არჩევის შესაძლებლობა, რომლებიც პლატფორმის მომხმარებლის ინტერესის სფეროშია, სარისკო ჯგუფზე კუთვნილების მიუხედავად;
3.1.2 ერთიანი პლატფორმის ფარგლებში მონაცემთა ბაზის შემუშავება/განახლება. შეგროვებული მონაცემების სტრუქტურის შესაბამისობის დაცვა აივ ინფექცია/შიდსის პრევენციული სერვისების ერთიანი ელექტრონული სისტემის მახასიათებლებთან, მოგროვილი მონაცემთა ბმისა და ინტეგრაციის შესაძლებლობის უზრუნველყოფის მიზნით.
3.1.3 ცალკეული რისკ-ჯგუფების სპეციფიკის გათვალისწინებით, შესაბამისი საინფორმაციო მასალის მიწოდების უზრუნველყოფა. 
3.2 ერთიანი პლატფორმის ბაზაზე აივ ინფექცია/შიდსის პრევენციისა და სარიკსო ქცევების შეცვლის დისტანციური (ელექტრონული) კონსულტირების მოდულის ინტეგრაცია, რომელსაც უნდა ჰქონდეს შესაძლებლობა, გადაამისამართოს შემომავალი კომუნიკაცია თემაზე, ან თემატურ ჯგუფზე ან/და კონკრეტულ საკვანძო პოპულაციასთან მომუშავე კონსულტანტთან. აღნიშნული ონლაინ კონსულტირების სამუშაოების გაფართოება 24/7 მოცვის მიზნით; 
3.3 ონლაინ ავტომატიზიებული „ჩეთ ბოტის“ ფუნქციის დამატება ავტომატურ რეჟიმში ბენეფიციარებისთვის ხშირად დასმულ კითხვებზე სტანდარტული პასუხების მიწოდების მიზნით, ბენეფიციარების სრული კონფიდენციალურობის უზრუნველყოფით.
პროექტის განხორციელების საორიენტაციო გეგმა-გრაფიკი
პროექტის ხანგრძლივობა არ უნდა აღემატებოდეს 15 თვეს.  

მომსახურება ხელმისაწვდომი უნდა იყოს თბილისში, ბათუმში, ზუგდიდსა და ქუთაისში სავალდებულოდ სხვაგან საჭიროებების შესაბამისად.
ანგარიშგება და ანაზღაურება

პროექტის ფარგლებში ანაზღაურება განხორციელდება კომპონენტით გათვალისწინეული მომსახურების მიწოდების დასრულების შემდეგ, წარმოდგენილი შესრულებული სამუშაოს ანგარიშის საფუძველზე, გარდა კომპონენტი 1.2 და 3.4 ისა, რომელთა ანაზღაურებაც განხორციელდება ყოველთვიურად მოწოდებული სამუშაოს ღირებულების მიხედვით. 

კერძოდ ცალკეულ კომპონენტებზე ანგარიშგება შემდეგი პრინციპით  განხორციელდება:
კომპონენტი 1.1: კომპონენტით გათვალისწინებული აქტივობების - თვითტესტების და პრევენციული პაკეტის დისტრიბუციის გეოგრაფიული გაფართოებული მოდელის შემუშავების დასრულების შემდეგ, მიმწოდებელი ორგანიზაცია წარმოდგენს შესრულებული სამუშაოს ანგარიშს - დისტრიბუციის მოდელს/მოდელებს, რის შემდეგაც ანაზღაურდება კომპონენტის ფარგლებში ხელშეკრულებით გათვალისწინებული ღირებულება. 

კომპონენტი 1.2 (მიტანის სერვისის უზრუნველყოფა) ანაზღაურება განხორციელდება შემსყიდველთან შეთანხმებული ერთეულის ღირებულების მიხედვით, შესრულებული სამუშაოს საფუძველზე, არაუმეტს მიმწოდებლის მიერ შესყიდვების პროცედურებში წარმოდგენილი ბუჯეტის ჯამური ღირებულებისა და საორიენტაციოდ 2000 პაკეტის დისტრიბუციისთვის. 

კომპონენტი 2.1,  2.2 და 2.3: კომპონენტით გათვალისწინებული აქტივობების დასრულების შემდეგ გეგმა-გრაფიკისა და მიმწოდებლის მიერ მოწოდებული შესაბამისად, მიმწოდებელი ორგანიზაცია წარმოდგენს შესრულებული სამუშაოს ანგარიშს - შემუშავებული  საინფორმაციო ბეჭდური და ელექტრონული მასალების ნიმუშებს (2.1), ფოკუს ჯგუფის ანგარიშს (2.2), განთავსების ხელშეკრულებას/ლინკებს (2.3). ანაზღაურდება კომპონენტის ფარგლებში ხელშეკრულებით გათვალისწინებული ღირებულების შესაბამისად. 

კომპონენტი 3.1 და 3.3 გვათვალისწინებული მომსახურება ანაზღაურდება გეგმა-გრაფიკისა და ხელშკეურლებით განსაზღვრული ღირებულების შესაბამისად პლატფორმისა შემუშავების/გაფართოების და ჩეთ ბოქსის ფუქნციის ამოქმედების შემდეგ, მიმწოდებელი ორგანიზაცია წარმოდგენს შესრულებული სამუშაოს ანგარიშს და პროექტით გათვალისწინებულ პროდუქტების ნიმუშებს, ელექტრონული პლატფორმის და სხვა ელექტრონულ ლინკებს.

კომპონენტი 3.2, 3.4 ანაზღაურდება ხელშეკრულებით გათვალისწინებული ერთეულის ღირებულების (ერთი თვის მომსახურების ღირებულება) მიხედვით, ყოველთვიურად წარმოდგენილი  შესრულებული სამუშაოს მოთხოვნის საფუძველზე,

პრეტენდენტის მიმართ განსაზღვრული მოთხოვნები

· ტენდერში მონაწილე ორგანიზაცია, ან მის ქვე-კონტრაქტორ(ებ)ი უნდა წარმოადგენდნენ აივ ინფექცია/შიდსის საკვანძო პოპულაციებთან (ნიმ-ები, სმ ქალები, მსმ და ტრანსგენდერი პირები)
მუშაობის სულ მცირე 2 წლიანი გამოცდილების მქონე ორგანიზაციას/ებს. 
· პრეტენდენტს და/ან მის ქვე კონტრაქტორს) უნდა გააჩნდეს აივ ინფექცია/შიდსის საკვანძო პოპულაცეიბში (ნიმ-ები, კსმ ქალები, ჰომოსექსუალი და ტრანსგენდერი პირები) პრევენციის  პროექტების განხორციელების  და მართვის გამოცდილება, რომელიც დასტურდება  დოკუმენტურად (კონტრაქტ(ებ)ი და ამ კონტრაქტ(ებ)ით ნაკისრი ვალდებულებების შესრულების დამადასტურებელი დოკუმენტები ან მიღება-ჩაბარების აქტები და/ან შესრულებული პროექტის შეფასების დოკუმენტი, მოქმედი მსგავსი პროდუქტის ელექტრონული ლინკი)
· 2018 წლიდან მოყოლებული შესაბამის სფეროში არანაკლებ 100,000 ლარის ჯამური ღირებულების მსგავსი პროექტების/კონტრაქტების მართვის გამოცდილება.
· პროექტში დასაქმებულ ძირითად პერსონალს უნდა ჰქონდეს ანალოგიური მომსახურების მიწოდების გამოცდილება, დადასტურებული დოკუმენტურად, წარმოდგენილი  პერსონალის რეზიუმეები (CV); პროექტის ძირითადი პერსონალი სავალდებულოდ უნდა მოიცავდეს შესაბამისი კვალიფიკაციის მქონე (ელექტრონული პლატფორმის შემუშავება) IT სპეციალისტ(ებ)ს.

მომსახურება ხელმისაწვდომი უნდა იყოს თბილისში, ბათუმში, ზუგდიდსა და ქუთაისში სავალდებულოდ სხვაგან საჭიროებების შესაბამისად.









